· სახელი, გვარი, სქესი, დაბადების თარიღი
· პირადი ნომერი
· მოქალაქეობრივი სტატუსი და მისი ცვლილების თარიღი
· პირადობის დამადასტურებელი დოკუმენტის ვალიდურობა, ნომერი და გაცემის თარიღი;
· დაბადების და გარდაცვალების თარიღი და რეგისტრაციის თარიღი
სახელი, გვარი, სქესი, პირადი ნომერი, დაბადების თარიღი, მოქალაქეობრივი სტატუსი და მისი ცვლილების თარიღი:
1. პირის მოსარგებლედ ცნობა/რეგისტრაცია/შეტყობინება შემთხვევის შესახებ - მონაცემთა ერთობლიობით განისაზღვრება პირის უფლება პროგრამით გათვალისწინებული სამედიცინო მომსახურების მიღებაზე:
[bookmark: _GoBack]N36 დადგენილების N1 დანართის მე-2 მუხლის, მე-10 მუხლის და მე-11 მუხლის მე-2 პუნქტის „ა“ ქვეპუნქტის თანახმად, პირის მოსარგებლედ ცნობისთვის საჭიროა, ინდივიდმა ან მისმა წარმომადგენელმა შესაბამისი პროგრამის/ქვეპროგრამის განმახორციელებელთან წარადგინოს რიგი დოკუმენტები, მათ შორის, პირადობის დამადასტურებელი დოკუმენტის (18 წლამდე ასაკის მოქალაქეთა შემთხვევაში, დასაშვებია დაბადების მოწმობა) ასლი ან მიმართოს პროგრამის/ქვეპროგრამის მიმწოდებელს (გეგმიური სამედიცინო მომსახურება). 
2. ინდივიდის გადაუდებელი სამედიცინო მომსახურებისათვის მის იდენტიფიცირებას ახორციელებს სამედიცინო დაწებულება.
3. პირის მაიდენტიფიცირებელი მონაცემებისა და მოქალაქეობრივი სტატუსის საფუძველზე განისაზღვრება, სამედიცინო შემთხვევის დადგომის დღისათვის, აკამყოფილებს თუ არა იგი პროგრამით განსაზღვრული მოსარგებლის კრიტერიუმებს და რა მოცულობის სამედიცინო მომსახურების პაკეტით სარგებლობის უფლებას იპოვებს. კერძოდ, N36 დადგენილების N1 დანართის მე-2 მუხლის თანახმად, ზოგადად, პროგრამის მოსარგებლეები არიან:
 - საქართველოს მოქალაქეობის დამადასტურებელი დოკუმენტის, პირადობის ნეიტრალური მოწმობის, ნეიტრალური სამგზავრო დოკუმენტის მქონე პირები; ასევე, საქართველოში სტატუსის მქონე მოქალაქეობის არმქონე პირები, საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები, რიგ შემთხვევებში პირები, მოქალაქეობის მიუხედავად (მაგ.:სააღმზრდელო საქმიანობის განმახორციელებელი დაწესებულებების, დედათა და ბავშვთა თავშესაფრებისა  და სათემო ორგანიზაციების ბენეფიციარები,  სააღმზრდელო დაწესებულებებში, ხანდაზმულთა და შშმ პირთა პანსიონატებში მცხოვრები ბენეფიციარები...)
4. მოქალაქეობრივი სტატუსის ცვლილების თარიღით განისაზღვრება უშუალოდ სამედიცინო შემთხვევის დადგომისას, მისი უფლება პროგრამით/კომპონენტით სარგებლობაზე.
5. პირადობის დამადასტურებელი დოკუმენტის ვალიდურობა (აქტიური/გაუქმებული), ნომერი და გაცემის თარიღი - საჭიროა არა მხოლოდ მოსარგებლის უფლების განსაზღვრისათვის (შედარდეს დაინტერესებული პირის მიერ წარმოდგენილი და ბაზაში დაცული მონაცემები), არამედ, პროგრამის ადმინისტრირების მიზნებისათვის, კერძოდ, სამედიცინო მომსახურების მიმწოდებელ სამედიცინო დაწესებულებას ეკისრება ვალდებულება, უზრუნველყოს პაციენტის იდენტიფიცირება მისი პირადობის დამადასტურებელი დოკუმენტის საფუძველზე და დაიცვას, ასევე, სააგენტოში წარმოადგინოს შესაბამისი დოკუმენტის ასლი (მუხლი 10, 11, მუხლი 23 და საქართველოს შრომის, ჯანმრთელობისა და სოციალური დაცვის მინისტრის 2014 წლის 17 მარტის  №01-19/ნ ბრძანებით დამტკიცებული წესის მე-5 მუხლის მე-5 პუნქტი. 
6. დაბადების და გარდაცვალების თარიღი და რეგისტრაციის თარიღი - დამატებითი იდენტიფიცირებისა და მე-2 მუხლის მე-2 პუნნქტის „ბ.ა“ ქვეპუნქტის და მე-4 მუხლის „კ“ქვეპუნქტის შესაბამისად, სამედიცინო მომსახურების  მოცულობის (პაკეტი) განსაზღვრის მიზნებისათვის, აგრეთვე, პროგრამის ადმინისტრირების, კერძოდ, სამედიცინო დაწესებულების მხრიდან შემთხვევის ლეტალური გამოსავლის იდენტიფიცირებისათვის.

